
Fyrisøgn.

   Seinasta mikudag fóru vit yvir í bygdina, sum er handan Fjall, at ynskja abba til lukku, tí nú er hann 75 ár. Vit vildu fara beinan vegin, sum vit vóru uppi; men mamma segði, at fyrst máttu vit pynta okkum og fáa okkum ein bita at eta. So fóru vit til gongu. Vit fylgdu gøtuni niðan undir hitt fjallið, sum er vestan fyri bygdina. Tá segði mamma, at tann fyrsta, sum sá bygdina, skuldi fáa hitt besta súreplið, sum hon hevði í taskuni. Ragna og eg runnu niðan á Háls at hyggja; men Ragna var hin fyrra. Tá segði mamma: „ Nú vil eg hoyra tykkum syngja sangin, sum tit skulu syngja fyri abba.“ Hann hevur abbi ikki hoyrt enn, tí Sverri gjørdi hann ikki fyrr enn sunnudagin. 

